Sərnişinlərin icbari sığorta

müqavİləsİ
"_____"_____________200____ il  

____________________________
    (Müqavilənin bağlanıldığı yer)

Müqavilə üzrə bundan sonra "sığortalı" adlanacaq
_______________________________________________________________________________
                   (Hüquqi və ya fiziki şəxsin (daşıyıcının) soyadı, adı, atasının adı)
                                                     (yaşayış məntəqəsinin adı)


_______________________________________________________________________________
şəxsinə bir tərəfdən və bundan sonra "Sığortaçı" adlanacaq 
_______________________________________________________________________________
                                                                       (Sığortaçının adı)
_______________________________________________________________________şəxsində
                                                   (Nümayəndənin vəzifəsi, soyadı, adı, atasının adı)


digər tərəfdən "____"_____________200 -ci il tarixli_____________nömrəli xüsusi razılığa əsasən "Sərnişinlərin icbari sığortası haqqında" Azərbaycan Respublikasının Qanununa və Azərbaycan Respublikasının mülki qanunvericiliyinə uyğun olaraq, aşağıdakı şərtlər daxilində bu müqaviləni bağladılar. 

1. Müqavilənin predmeti

1.1. Bu müqaviləyə əsasən sığortaçı hava, dəmir yolu, dəniz və avtomobil (avtobus ilə şəhərlərarası daşımalar) nəqliyyatı vasitələrindən (bundan sonra – nəqliyyat vasitəsi) istifadə etdikləri, habelə aeroportlarda, dəmir yolu vağzallarında, stansiyalarında və platformalarında, dəniz vağzalları və körpülərində, avtobus vağzallarında olduqları zaman nəqliyyatda gediş üçün icazə sənədi (gediş bileti) olan, habelə biletsiz getmək hüquqi olan sərnişinlərə sığorta hadisələri nəticəsində onların ölümü və ya səhhətinə zərər vurulması ilə əlaqədar sığorta ödənişi vermək, sığortalı isə bu müqavilə ilə müəyyən olunan müddətlərdə sığorta haqqını ödəmək öhdəliklərini götürürlər. 

1.2. Bu müqaviləyə əsasən Azərbaycan Respublikasının ərazisində hərəkət etmək və ya Azərbaycan Respublikasından xarici ölkələrə getmək və Azərbaycan Respublikasına gəlmək üçün sığortalının (daşıyıcının) nəqliyyat xidmətindən istifadə edən və nəqliyyatda gediş üçün icazə sənədi (gediş bileti) olan, habelə biletsiz getmək hüququ olan sərnişinlər sığorta olunurlar. 

2. Sığorta hadisəsi

2.1. Nəqliyyat vasitəsindən istifadə etməklə sərnişin daşınması, habelə dayanacaqda olduğu dövrdə aeroportların, dəmir yolu vağzallarının, stansiyalarının və platformalarının, dəniz vağzallarının və körpülərinin, avtobus vağzallarının ərazisində nəqliyyat vasitəsinin istismarı zamanı baş verən fərdi qəza (bədbəxt hadisə) nəticəsində sərnişinin həyatına, yaxud səhhətinə zərərin vurulması sığorta hadisəsi sayılır. 

2.2. Sərnişinin özünə qəsd etməsi, nəqliyyat vasitəsindən istifadə qaydalarına riayət etməməsi, cinayət tərkibi hadisə törətməsi, habelə sərxoş halda ehtiyatsız hərəkət nəticəsində ölümü və ya səhhətinə zərərin vurulması sığorta hadisəsi hesab olunmur. 

2.3. Müharibə, hərbi əməliyyat, tətil, mülki çaxnaşma və təxribat nəticəsində sərnişinlərin ölməsinə və ya səhhətinə zərər vurulmasına görə sığortaçılar sığorta ödənişi vermək öhdəliyindən azad edilirlər. 

3. Müqavilənin müddəti

3.1. Müqavilə 1 (bir) il müddətində bağlanır və "_____"_______200___ci il, saat 24.00-dan "______"______________200___ci il, saat 24.00-dək qüvvədədir. 

3.2. Müqavilənin dəyişdirilməsi və ləğv edilməsi qanunvericiliyə uyğun olaraq həyata keçirilir.

4. Sığorta haqqının məbləği, verilmə qaydası və müddəti

4.1. Sığorta haqqı satılmış biletin qiymətinin ___________faizi miqdarında müəyyən olunur.

4.2. sığortalı hesablanmış sığorta haqqını sərnişin daşınması üçün icazə verən biletin dəyərinə daxil etməklə sərnişinlərə satılmış biletlər üzrə hər ayın yekununa görə hesablayaraq, növbəti ayın ______tarixindən gec olmayaraq sığortaçının hesabına köçürür. 

4.3. Sığorta haqları sığortaçının________________________________________________________________________
___________________________________________________________________________________
                                     (sığortaçının tam adı, hesablaşma hesabı və başqa rekvizitləri)
hesablaşma hesabına ödəmə tapşırığı ilə köçürülür. 

5. Sığorta məbləği və sığorta ödənişinin verilmə qaydası

5.1. Sığorta məbləği hər sığorta olunan üçün on milyon (10 000 000) manat məbləğində müəyyən edilir. 

5.2. Sığorta hadisəsi nəticəsində sığorta olunan öldükdə və ya səhhətinə zərər vurulduqda hər bir sığorta olunana sığorta ödənişi sığorta məbləğindən aşağıdakı faizlərlə verilir: 

5.2.1. ölüm 100 faiz;

5.2.2. I qrup əlillik və ya 18 yaşınadək sağlamlıq imkanlarının məhdudluğu 80 faiz; 

5.2.3. II qrup əlillik 60 faiz;

5.2.4. III qrup əlillik 40 faiz;

5.2.5. ağır xəsarət 25 faiz;

5.2.6. yüngül xəsarət 5 faiz.

5.3. Sığorta ödənişinin alınması üçün ərizə və ərizəçinin şəxsiyyətini təsdiq edən sənədlə birlikdə aşağıdakı sənədlər təqdim edilməlidir: 

5.3.1. Sığorta olunanın ölümü halında:

5.3.1.1. daşıyıcının sığorta hadisəsini təsdiq edən aktı; 

5.3.1.2. bilet, yaxud onun kötüyü;

5.3.1.3. sığorta olunan ölümü haqqında şəhadətnamənin notarial qaydada təsdiq olunmuş surəti; 

5.3.1.4. vərəsəlik hüququnu təsdiq edən sənəd. 

5.3.2. Sığorta olunanın səhhətinə zərər vurulduğu halda; 

5.3.2.1. daşıyıcının sığorta hadisəsini təsdiq edən aktı; 

5.3.2.2. əlillik və ya 18 yaşınadək sağlamlıq imkanlarının məhdudluğu barədə müvafiq icra hakimiyyəti orqanının arayışı, yaxud xəsarətin alınma səbəbləri və tarixini göstərən tibbi arayış; 

5.3.2.3. bilet, yaxud onun kötüyü.

5.4. Sığorta olunanın bileti və ya onun kötüyü olmadığı halda bədbəxt hadisəni araşdıran müvafiq icra hakimiyyəti orqanı tərəfindən həmin hadisə zamanı sığorta olunanın nəqliyyat vasitəsində olması faktını təsdiq edən sənəd təqdim edilməlidir. 

5.5. Qeyd olunan sənədlər təqdim edildikdən sonra 10 gün ərzində sığortaçı sığorta ödənişini verməli və ya sığorta ödənişini verməkdən imtina etməsinin səbəblərini yazılı şəkildə təqdim etməlidir.

5.6. Sığorta olunan sığorta hadisəsi nəticəsində səhhətinə vurulmuş zərərdən bu hadisənin baş verdiyi gündən 1 il müddətində ölərsə, sığorta olunanın aldığı müvafiq sığorta ödənişi ilə sığortanın məbləği arasındakı fərq onun varisinə ödənilir. 

5.7. Sığorta olunan səhhətinə vurulmuş zərərə görə sığorta ödənişini sağlığında almamışdırsa, həmin məbləğ onun varisinə ödənilir. 

5.8. Sığorta olunan, yaxud onun varisi sığorta ödənişini sığorta hadisəsinin baş verdiyi gündən 3 il müddətində sığortaçıdan tələb etmək hüququna malikdir. 

5.9. Sığorta müddəti ərzində sığortaçının bir və ya bir neçə sığorta hadisəsinə görə sığorta olunana verdiyi sığorta ödənişlərinin ümumi məbləği sığorta məbləğindən artıq ola bilməz. 

6. Sığortalının vəzifələri

Sığortalının vəzifələri aşağıdakılardır: 

6.1. sərnişinlərə satılmış biletlər üzrə sığorta haqlarını hər ayın yekunu üzrə növbəti ayın ___________ tarixindən gec olmayaraq sığortaçının hesabına köçürmək;

6.2. sığorta hadisəsi haqqında hadisədən xəbər tutduqdan dərhal sonra və ya mümkün olan ən qısa müddət ərzində sığortaçıya və ya onun nümayəndəsinə məlumat vermək;

6.3. sığorta hadisəsi baş verdikdə hadisənin baş verdiyi yer, tarix və sığorta olunanın həyatına və ya səhhətinə zərər vurulması faktı barədə aktı tərtib edib, surətini sığortaçıya təqdim etmək; 

6.4. sığorta olunanları sığortaçı haqqında məlumatlandırmaq (bilet satışı üzrə kassada lövhə, məlumat yaymaq, radio və s. ilə xəbərdarlıq);

6.5. qanunvericilikdə nəzərdə tutulmuş digər vəzifələr. 

7. Sığortaçının vəzifələri

Sığortaçının vəzifələri aşağıdakılardır: 

7.1. sığorta hadisəsi ilə əlaqədar sənədlər təqdim edildikdən sonra 10 gün ərzində sığorta ödənişini vermək və ya sığorta ödənişini verməkdən imtina etməsinin səbəblərini yazılı şəkildə təqdim etmək;

7.2. sığorta olunana (varisinə) hər gecikdirilmiş gün üçün sığorta ödənişinin 0,2 faizi miqdarında dəbdə pulu (cərimə) ödəmək; 

7.3. sığortalının (daşıyıcının) ərazisində sığorta olunanları məlumatlandırmaq məqsədi ilə müəyyən reklam, çap məhsulları və ya başqa əyani vəsaitlərdən istifadə etmək;

7.4. baş verə biləcək qəzaların qarşısının alınması və ehtiyat tədbirlərin görülməsi üçün ilin yekunu üzrə alınmış sığorta haqları məbləğindən 7 faiz miqdarında ayırmaları sığortalının hesabına köçürmək;

7.5. qanunvericilikdə nəzərdə tutulmuş digər vəzifələr.

8. Sığortaçının məsuliyyəti

Sığortaçı gediş üçün bilet almış sərnişinlər qarşısında nəqliyyat vasitəsinin hərəkəti (gedişi və ya uçuşu) üzrə xəbərdarlıq (qeydiyyat) elan olunduğu andan sərnişinlərin gediş biletlərində göstərilən marşrut üzrə nəqliyyat vasitələrinin son təyinat məntəqəsinə çatdığı aeroportların, dəmir yolu vağzallarının, stansiyalarının və platformalarının, dəniz vağzallarının və körpülərinin, avtobus vağzallarının ərazisindən çıxdığı və ya çıxmalı olduğu anadək məsuliyyət daşıyır. 

9. Müqavilənin pozulmasına görə məsuliyyət və mübahisələrə baxılma

9.1. sığortalılar və sığortaçılar bu müqaviləni pozduqlarına görə qanunvericiliklə müəyyən edilmiş məsuliyyəti daşıyırlar. g

9.2. Sığorta münasibətləri və bu müqavilə ilə bağlı mübahisələr Azərbaycan Respublikasının qanunvericiliyi ilə müəyyən edilmiş qaydada, o cümlədən məhkəmə qaydasında həll edilir. 

9.3. Bu müqavilə eyni hüquqi qüvvəyə malik olan ilk nüsxədə tərtib edilməklə, bir nüsxəsi sığortalı, digər nüsxəsi sığortaçıda saxlanılır. 

10. Tərəflərin ünvan və rekvizitləri:

	SIĞORTAÇI
_______________________
Adı:___________________
Ünvanı:________________
Tel/Faks/Teleks:_________
Bank rekvizitləri:_________


Rəhbəri:
______________________
(S.A.A.)
___________________M.Y.
(imza)
"____"________200___ci il


	SIĞORTALI
_______________________
Adı:___________________
Ünvanı:________________
Tel/Faks/Teleks:_________
Bank rekvizitləri:_________


Rəhbəri:
______________________
(S.A.A.)
___________________M.Y.
(imza)
"____"________200___ci il










